
					ఈ పుటను అచ్చుదిద్దలేదు
వెలలేని ఈపద్యరత్నము నెంతకొనియాడినను దనివి తీరనిది. కాని స్థానము చెడి శోభింప లేకున్నది. దూత్యముఁ జేయబోయిన బ్రాహ్మణుఁడిట్లు వర్ణించుట సందర్భోచితము కాఁజాలదు. ఈ సందర్భమునందు సింగనార్యుని రచనయే స్వాభావికమై యింపును గూర్చినదిగా నున్నది. 

సౌధవర్ణన, ఋతువర్ణన, యుద్ధవర్ణన మొదలగునవి కవి చాలా చోట్ల చేసియున్నాఁడు. ప్రబంధములలో విసుగు పుట్టించు ఘట్టములిట్టి వర్ణనాడంబరములే యగును. అయినను జతురుఁడగు నీ కవి పాఠకుల కా భాగము లందు వినోదమునే కలిగించి చరితార్థుఁడయ్యెను. మచ్చునకు కొన్ని యెత్తి చూపించుచున్నాను. 

పురస్త్రీలు శ్రీకృష్ణబలరాములను జూచి వారిలో వారు మాట్లాడుకొనుటను దిలకింపుడు. 

“ఈతఁడే, ఎలనాగ! ఇసుమంత నాఁడు

 పూతన (పాల్ ద్రావి) పొరిఁగన్నవాఁడు, 

 “సకియరొ! ఈతండే, శకటమై వచ్చు

 ప్రకట దానవుఁ ద్రుళ్ళిపడఁ దన్నినాఁడు. 

 ముద్దియ! ఈతఁడే మొగి ఱోలుఁ ద్రోచి

 (మద్దియలు)డిపిన మహనీయ యశుఁడు

 అక్కరో! ఈతఁడే యఘదైత్యుఁజీరి

 కొక్కెర రక్కసుఁ గూల్చిన వాఁడు

 గోవర్ధనముఁ గేల గొడుగుగాఁబట్టి

 (గోవులదే)ర్చిన గోవిందుఁ డితఁడె. 

 కొమ్మ! ఈతఁడే పిల్లగ్రోవూది వ్రేతఁ

 గొమ్మల గడు వెఱ్ఱిఁ గొలిపిన వాఁడు.”

"https://te.wikisource.org/w/index.php?title=పుట:Dvipada-Bagavathamu.pdf/23&oldid=268255" నుండి వెలికితీశారు

		 ఈ పేజీలో చివరి మార్పు 9 మే 2019న 14:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

